
GURE LITERATURA 

Gaurko egoera etorkizuneruntz begira 
Gure literatura ez dago geldi. Ne-

kez baiña poliki dijoa aurreruntz. 

Azken urte auetan etorkizune-
runtz begira kezkaz ari diranen 
zenbait berri emango ditut. Gure-
gandik sortutako lanetan oiñarritu-
rik; itzulpenak aintzat artzeke. 

Argitaratutako lanetatik nabari 
zaigun ikuspena laburki adieraziko 
det. Mende bat atzerago gelditu zi-
ran eraz dabizenak aipatzeke. Oien 
bideak gaurko gazteriari ezer esa-
ten ez dielako, ta gazteria beretzen 
ez duan literaturak ez du etorkizu-
nera begiratzen. Eta etorkizunaren 
bear ori askozaz larriagoa da ilduran 
dagoan izkuntza batentzat. Aurrera-
pen zale iñor izatekoan euskal idaz-
leak izan bear dira, beren jokaeratik 
zer ikusi aundia dualako galzorian 
dagoan izkuntzak. 

Euskal literaturan banakaren bat 
izan dira beren mendean ondo fin-
katurik jardun diranak; gutxi ba-
tzuk aurrerapenaren bidetik joan di-
ranak; ta gure literatura iñork ain-
tzakotzat artu ez badu, egon segu-
ru, ori izan dala errazoi nagusia. 
Beraz, gaurkotasunezko lanetatik 
urri gabiltzala aitortu bear. 

Lantxo onetan ez det naikoa leku 
gaurkotasunez ari diran guziak ai-
patzeko ta onen-onenak bakarrik ai-
patzera beartzen naiz, gaiñerakoeri 
parkamena eskatuz. 

Ara saillik-sail zelan ikusten de-
dan: 

POESIA, Lizardi ta Lauaxeta'ren 

ondoren motel egoan, mugaz bestal-
deko Iratzeder eta Mirande alde ba-
tera utzi ezkero. Ala ere izan dira 
zerbait arnasa eman diotenak, S. 
Mitxelena, N. Etxaniz eta abar. Egiz, 
Aresti'k urratu zuan lotura aren os-
kola. era berrietara begiratuz, batez 
ere Harri eta Herri'rekin (1964). Be-
re ondorengo frutuak, edo berarekin 
zer ikusia dutenak, lenagoko ba-
tzuek beren bide zaarrak baztertuz, 
eldu diote gizonaren konzientzia 
eragiñaz. Adibiderik onena izan da 
aurtengo «Agora»ko sariketa, pre-
sentatu ziran amar lanekin, ta bere-
tariko lau zein baiño zein obeak, 
aspaldiko urtetan euskal poesian ira-
kurri ditudanik onenak (ta uste det 
guziak ezagutzera eldu naizela). X. 
Lete, I. Sarasola, J. M. Lekuona eta 
J. Azurmendi'renak ziran. Agiri one-
kin itxaropentsu ikusten det euskal 
poesiaren etorkizuna. 

SAIKERA lanetan ere izan degu 
frutu onik aski, bear bada sail one-
tan izango genitun lanik onenak, 
baiña baita gutxien ezagutzera eldu 
diranak ere: S. Mitxelena'ren Una-
muno ta abendats (1958), Villasan-
te'ren Kristau fedearen sustraiak 
(1962), «Jakin taldeak» eratutako 
Europa JEFPLI, Onaindia'ren Gure 
bertsolariak JEFPCI, «Egan» eta «Ja-
kin»en argitaratu diran zenbait lan; 
baiña guzien gaiñetik, iturburu za-
arreko errotik gaurko saiakera be-
rrira, Axular berak bere denboran 
Gero bezela, Txillardegi'k gaindu du 
Huntaz eta Hartaz (1965) liburuare-

kin. Ta, saiakera degu arlo bat asko 
ta ondo landu bearrezkoa, gaiñerako 
literatura guziaren eragille izan di-
tzakealako. 

TEATROA, jatorritik justrautua 
datorkigu, lantzalle onik ez du falta 
izan Soroa, Barriola ta Alzagaren 
denboratik. Azken urte auetan La-
bayen, Montzon eta Larzabal'en 
eragiñ onurakor ernegarriak izan di-
tu. Baiña emen ere Aresti izan degu 
era berriko eragillerik burrukatuena: 
Mugaldeko Tobera (1961) eta Etxe 
aberatseko seme galdua (1962) gan-
dik asita («Egan»en argitaratuak). 
Azkenengoz, «Jarrai» taldeak multi-
kopiztaz argitaratua ta berak erre-
presentatua, ainbeste istoria tristea-
go sortu zuan Xalbador Garmendia' 
ren Historia triste bat, izan da gure 
antzerkia bear zuan maillara eraman 
duana, gaurko arnasa erantsiz. 

NOBELA berriz oso gutxi landua 
da. Loidi'k asi zuan Amabost egun 
Urgain'en (1955) polizi nobelak Ize-
ta'ren Dirua galgarri (1962) ta orain-
dik argitaratzeke diran Erkiaga'ren 
bat eta Peillen'ena izan zituan ja-
rraille. Baiña gure errian ez da poli-
zi nobelak sortzeko giro onik, kon-
trabanduan. Loidi ta Peillen'ek mu-
gako prolemekin baliaturik egin zi-
tuzten beren lanak, orregaitik ez di-
ra orren azalezkoak, fiktizioak. Kre-
sala ta Garoa beste denbora batean 

gelditu dira. Badute eta izango du-
te beren giarra; baiña gaur, askoz 
gorago dauden nobelak ditugu, 
gaurkotasunari begiraturik eta nere 
ustean, oietariko batzuek, baita etor-
kizunari begiraturik ere; bi aun-
dienak noski: Etxaide'ren Joanak-
joan (1955) eta Txillardegi'ren Le-
turia-ren egunkari ezkutua (1957). 

IPUIETAN, egilleak bere buruz 
asmatutako ipui berrietan, liburu 
garrantzizkorik bat bakarrik ezagu-
tzen det: Jean Etchepare'ren Men-
dekoste gereziak eta beste (1963). 
idazle gaztea il ondoren argitaratua. 

PERIODISMOAN, aspaldiko urte 
auetan gorakada aundia egin da He-
rria eta Z. ARGIA'ri eskerrak. Gai-
ñera, periodismoak eragindu euske-
ra praktiku bat egitera, ulerterreza, 
errikoit, irakurleak konprenitzeko 
beartua, izkuntzari bear zuan biz-
kortasuna emanaz. Askoren artean 
Etienne Salaberry (So Egilea), Lar-
zabal eta Rikardo Arregi goratuko 
nituzke. 

IRIZLARl bezela ezin utzi aipa-
tzeke L. Mitxelena eta P. Lafitte, 
beren jakindurizko aburu zorrotzuk 
eraman gaitualako bide onera. Ika-
si nai duanak adi egon bedi beren 
irizpideeri. 

Idazlanetan gizona arkitu bear da, 
bere prolema, pentsaera ta sentiera 
gunez, norpere giroan erroturik 
etorkizuneruntza begira; positibis-
moa bizigarritzat duelarik. Gizonen 
konzientziak alkar billatu bear dira, 
idazle bakoitzak bere neurrira, al 
duan arte-bidez. Idazleak, bizi-gi-
roaren taupotsak lortu bear ditu. 
Utsean ibilli gabe. Oiñarri gabeko 
ametsak ez dute literatura jazten, 

Gure editorialak ere badute nun 
landu. Lan ederra egiten ari dira, 
baiña gaurkotasunezko lan bizieri le-
ku gutxitxo ematen diote. Laster 
sortuko omen da, Donostian, era-be-
rriko poesi liburueri tokia emungo 
dion bat; betor ordu onean, ta gure 
literaturaren gorapena ikusi nai due-
nak abegi ona ta laguntza emango 
al dio. Saiakerazko liburuena ere 
bada asmoa. Bai bata ta bai beste 
bearrezkoak ditugu. 

Aurreruntza zer egin? Etorkizu-
nera begira lana egin nai duanak, 
aipatutako lanak ezagutu bear ditu. 
Era berriko idazle geiagoren pre-
mian gaude. Joandako urak ez du 
errotarik mugitzen. 

Orrez gaiñera, batez ere irakurle 
geiago lortzeko. ditugun lan bere-
zien ospea ta entzutea zabaldu bear 
degu. Ortarako, norpere errian iñor 
profeta ez danez, etxekoak aintzat 
artuko bagaituzte, bearrezkoa zaigu 
auzokoeri beren izkuntzan ezagu-
tzera ematea ta lanik berezienak er-
derara itzuli bear genituzke. gaiñe-
ra zabalkunde aundia duan edito-
rialen batek argitaratzeko. Bestela, 
gure txikitasunean itsumustuka ja-
rraituko degu, gure erritarren ar-
tean ere begirapenik gabe. 

Neri galdetuko balirake, itzultze-
ko premiazkoenak zeintzuk diran, 
duda gabe erantzungo nuke: Letu-
ria-ren egunkari ezkutua, Joanak-
joan, Unamuno ta abendats, Huntaz 
eta Hartaz, eta olerkari berrien an-
tolojia bat. Ondore obeko begirape-
na izango genduke. 

Idazleok, oraindik, gure alorrean 
azi ugari eragin bear degu uzta onak 
jasoko diran landarak erneko ba-
dira. 

